
				এই পাতাটির মুদ্রণ সংশোধন করা প্রয়োজন। 
छान्नाल*न्म । 之意
M SLSLSqeAq qASeL SMLSMS SLALALALLSAALL LLLLL LLLLLLLLMLMLM LqLSAMMMqMLMMMM SALALMLMLTL LALALASSSLLSMMMLMLMSSSLLLLLL LLLLLSSS
জনসনকে দরোজা পার হইয়া যাইতে হইবে। জনসন স্পষ্ট দেখিতে পাইলেন, ঐ দরোজার সন্নিকটে, তঁহার বন্ধু ফিশার উপবিষ্ট রহিয়াছেন। কিন্তু তাহার মুখে সে প্ৰফুল্লতা নাই । মুখখানি বিষাদে মলিন । চক্ষু দুটি কি যেন এক গভীর ছায়ায় আচ্ছন্ন –মুখশ্ৰীতে দুঃসহ যন্ত্রণার ভাব পরিস্ফুট।
প্রথম দর্শনে জমসন বিস্মিত হইলেন না। কারণ, তাহার পূর্বেই এই ধারণা ছিল যে, ফিশার বিদেশে গমন করেন নাই ;-দেশেই আছেন । কিন্তু, কি কারণে তিনি গোপনে রহিয়া এই এক রকমের কৌতুক বা রঙ্গ করিতেছেন, তাহা জনসনের বুদ্ধির অগম্য। যাহা হউক, আজি ফিশার ধরা পড়িয়াছেন । আর লুকাইবার উপায় নাই। এখনই সকল রহস্য বাহির হইয়া । পড়িবে। জনসন মনে মনে এইরূপ সিদ্ধান্ত করিয়া, অতি সাবধানে। অথচ দ্রুতপদে, অগ্রসর হইতে লাগিলেন ; কিন্তু হায়, চক্ষের সম্মুখে পাইয়াও বন্ধুকে ধরিতে পারিলেন না। তিনি যে-ই নিকটস্থ হইলেন, ফিশারের সেই প্রত্যক্ষদৃষ্ট জীবন্ত দেহও অমনি বাষ্পের আকারে পরিণত হইয়া অদৃশ্য বায়ুজগতে মিশিয়া গেল। বিস্ময়াবিষ্ট জনসন ক্ষণকাল, স্তম্ভিতবৎ, স্পন্দহীন নেত্ৰে চাহিয়া রহিলেন। বুক ধরাস ধরাস করিয়া কঁাপিয়া উঠিল। পৃথিবী যেন ঘুরিতে লাগিল। জনসন বহু আয়াসে আত্মসংবরণ করিয়া ঐ স্থানে একটু অন্বেষণ করিলেন। কিন্তু কোথাও আর সেই মূৰ্ত্তির কোন চিকু প্ৰাপ্ত হইলেন না। ভাবিলেন, একি দেখিলাম ! ইহা কি দিবা স্বপ্ন ?- না অপদেবতার ক্রীড়া ?

